ՆԱԽԱԳԻԾ

արձանագրային

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՓԵՏՐՎԱՐԻ 25-Ի 
ՆԻՍՏԻ N 7 ԱՐՁԱՆԱԳՐՈՒԹՅԱՆ N 32 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

----------------------------------------------------------------------------------------------------------------------------

Հայաստանի Հանրապետության կառավարության 2010 թվականի փետրվարի 25-ի նիստի N 7 արձանագրության N 32 կետով հավանության արժանացած <<Հայաuտանի Հանրապետու​թյունում էլեկտրոնային հաuարակության ձեւավորման հայեցակարգին հավանություն տալու մասին>> արձանագրային որոշման 5-րդ հավելվածի Գործարկման փուլի միջոցառումների 13-րդ կետը ճանաչել ուժը կորցրած:
ՀՀ աշխատանքի և սոցիալական հարցերի նախարար

 Արթուր Գրիգորյան
Տեղեկանք-հիմնավորում

<<Հայաuտանի Հանրապետության 2010 թվականի փետրվարի 25-ի N 7 արձանագրային որոշման մեջ փոփոխություն կատարելու մասին>> ՀՀ կառավարության արձանագրային որոշման նախագծի
ՀՀ կառավարության 2010 թվականի փետրվարի 25-ի <<Հայաuտանի Հանրապետությունում էլեկտրոնային հաuարակության ձեւավորման հայեցակարգին հավանություն տալու մասին>> N 7 արձանագրային որոշման 5-րդ հավելվածի Գործարկման փուլի միջոցառումների 13-րդ կետի համաձայն` 2011 թվականի 2-րդ եռամսյակում պետք է մեկնարկեր էլ. կառավարման կենսաթոշակային համակարգը` գործարկելով կենսաթոշակներին վերաբերող բոլոր վեբ ծառայությունները: Միջոցառման կատարման պատասխանատու է սահմանված ՀՀ աշխատանքի և սոցիալական հարցերի նախարարությունը:

Վերոնշյալ միջոցառումը փոխկապակցված է կենսաթոշակային բարեփոխումներին, իսկ կենսաթոշակներին վերաբերող վեբ ծառայությունների հիմնական մասը` պարտադիր կուտակային բաղադրիչին (պարտադիր կուտակային բաղադրիչին կամավորության սկզբունքով մասնակցության համար դիմելը, կենսաթոշակային ֆոնդերի կառավարիչների և ներդրումային ֆոնդերի ընտրությունը, կենսաթոշակային հաշվի քաղվածքը առցանց ռեժիմում դիտելը և այլն) և դրանք մատուցվելու են կենսաթոշակային հաշիվների վարումն ապահովող տեղեկատվական համակարգի շրջանակներում:

Ըստ այդմ, խնդրո առարկա միջոցառումը (կենսաթոշակային հաշիվների վարումն ապահովող տեղեկա​տվական համակարգի հիմնական բաղադրիչ​​ների ներդրումը) նախատեսված է նաև ՀՀ կառավարության 2008 թվականի նոյեմբերի 13-ի N 1487-Ն որոշմամբ հաստատված` կենսաթոշակային բարեփոխումների իրականացումն ապահովող միջոցառումների ժամանակացույցի 2.7-րդ կետով:

Ի կատարումն ՀՀ կառավարության 2008 թվականի նոյեմբերի 13-ի N 1487-Ն որոշման, 2011 թվականի ապրիլի 14-ին Հայաստանի Հանրապետության կենտրոնական բանկի, Հայաստանի Հանրապետության ֆինանսների նախարարության, eCSD Expert AS-ի և «Հայաստանի կենտրոնական դեպոզիատարիա» ԲԲԸ-ի միջև կնքվել է համապատասխան պայմանագիր, որի շրջանակներում 2011-2012 թթ. կմշակվի, իսկ 2013 թվականի սկզբին` կփորձարկվի և կներդրվի կենսաթոշակային հաշիվների վարումն ապահովող տեղեկատվական համակարգի հիմնական բաղադրիչները:

Հաշվի առնելով վերոգրյալը, ինչպես նաև այն հանգամանքը, որ կենսաթոշակներին վերաբերող վեբ ծառայությունների հիմնական մասը նախատեսվում է գործարկել 2014 թվականից, իսկ Հայաuտանի Հանրապետության կառավարության 2010 թվականի փետրվարի 25-ի N 7 արձանագրային որոշմամբ հաստատված հայեցակարգը վերաբերում է 2010-2012 թվականներին` նախատեսվում է ուժը կորցրած ճանաչել ՀՀ կառավարության 2010 թվականի փետրվարի 25-ի <<Հայաuտանի Հանրապետությունում էլեկտրոնային հաuարակության ձեւավորման հայեցակարգին հավանություն տալու մասին>> N 7 արձանագրային որոշման 5-րդ հավելվածի Գործարկման փուլի միջոցառումների 13-րդ կետը:

ՀՀ աշխատանքի և սոցիալական հարցերի նախարար

 Արթուր Գրիգորյան 

Տեղեկանք

<<Հայաuտանի Հանրապետության 2010 թվականի փետրվարի 25-ի N 7 արձանագրային որոշման մեջ փոփոխություն կատարելու մասին>> ՀՀ կառավարության արձանագրային որոշման նախագիծն ընդունվելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

<<Հայաuտանի Հանրապետության 2010 թվականի փետրվարի 25-ի N 7 արձանագրային որոշման մեջ փոփոխություն կատարելու մասին>> ՀՀ կառավարության արձանագրային որոշման նախագիծն ընդունվելու դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չկա:

Տեղեկանք

<<Հայաuտանի Հանրապետության 2010 թվականի փետրվարի 25-ի N 7 արձանագրային որոշման մեջ փոփոխություն կատարելու մասին>> ՀՀ կառավարության արձանագրային որոշման նախագիծն ընդունվելու դեպքում ՀՀ պետական բյուջեում ծախսերի կամ եկամուտների ավելացման կամ նվազեցման բացակայության մասին

<<Հայաuտանի Հանրապետության 2010 թվականի փետրվարի 25-ի N 7 արձանագրային որոշման մեջ փոփոխություն կատարելու մասին>> ՀՀ կառավարության արձանագրային որոշման նախագիծն ընդունվելու դեպքում ՀՀ պետական բյուջեում ծախսերի կամ եկամուտների ավելացմում կամ նվազեցում չի նախատեսվում:
ՀՀ աշխատանքի և սոցիալական հարցերի նախարար

 Արթուր Գրիգորյան






